
رۆژی پێنجشەممە 14-1-2016 هونەرمەندی بەناوبانگی كوردستان بواری گۆرانی و موزیک كەریم كابان لە تەمەنی 
88 ساڵیدا كۆچی دوایی كرد.کەریم کابان لە ساڵی 1927 لە گەڕەکی شێخانی کۆنی سلێمانی لەدایکبووە. 3 کوڕ 
و 3 کچی هەن. ئەو هونەرمەندە خاوەنی 20 گۆرانی تۆمارکراوە، لەنێویاندا گۆرانی )یاران وەسیەتم، بێدارانی شەو( 
کە بەنێوبانگترنیانن. هەرچەندە بەرهەمەکانی کەریم کابان لە رووی ژمارەوە کەمە، بەڵام بەهۆی دەنگە خۆشەكەی، 
یەكێك بووە لە هونەرمەندە هەرە خۆشەویستەكانی كوردستان. یەكەم بەرهەمی تۆماركراوی كەریم كابان دەگەڕێتەوە بۆ 
ساڵی 1945، بەوەش تاوەكو ئەو كاتەی كۆچی دوایی كرد، نزیكەی 60 ساڵ خزمەتی هونەری گۆرانی و میوزیكی 
كوردی كردووە.

ئەنوەر قەرەداغی: هەســتی بە بەرپرســیاریەتی دەكرد بەرامبەر بە 
میللەتەكەی

یەكێــك بــوو لــەو هونەرمەندانــەی هەیبەتی بەخشــیوە بــە خەڵك، 
ئەمەش بۆ زۆر هۆكار دەگەڕێتەوە یەكێك لە هۆكارە سەرەكییەكان 
بریتییە لە هەســت كردن بە بەرپرســیاریەتی بەرامبەر بەو میللەتە 
و وەك كوردێكــی نیشــتیمانپەروەر لــەم بوارەدا توانیویەتی ئەســپی 
خۆی تاو بدات و لەگەڵ ئێش و ئازارەكانی میللەتەكەی بژیت.

دۆتمیر: بۆشاییەکی گەورەی جێهێشت
لــە مێــژووی میللەتەكەمان بە دەیان هونەرمەند هەبوون كە ناویان 
بە زێڕ نووسراوەتەوە و لە هزر و بیری تاكی كورددا بە زیندوویی 
دەمێننــەوە، چونكــە لەگــەڵ ئازارەكانــی میللــەت ژیــاون و بــە 
هونەرەكەیــان خزمەتێكیــان بە كەلتوور و فەرهەنگی میللەتەكەیان 
بــووە لــەو كەلــە  كــردووە، هونەرمەنــد كەریــم كابانیــش یەكێــك 

هونەرمەندانەی كە بە هونەرەكەیان بە زیندوویی دەمێننەوە.
خــوای گــەورە بــە بەهەشــتی شــاد بــكات، بــە كۆچــی دوایــی 
كەریــم كابــان بۆشــاییەكی گــەورەی لە نێــو قوتابخانەی هونەری 
كوردیدا جێهێشــت، بۆیە ئەم جۆرە مرۆڤانە هەمیشــە بە زیندوویی 

دەمێننەوە.
قــادر ئەســعەد: کەریــم کابــان دەنگێکــی زیندوو بۆ هەمیشــە لە 

یادەوەریماندا دەمێنێتەوە
ئــەو وەکــو کازیوەی ســپێدەێکی زوو لە ناخــی وڵاتێکی پڕاو پڕ 
لــە ئەندێشــەو ئــازار و تەمەنێــک پــڕ لە ئەســرین چــاوی هەڵێنا 
هــەر زوو بــوو بــە ســەرقافڵەی کاروانی هونەرێکی ڕەســەن و پڕ 
لــە داهێنــان کــە تــا کــورد مابێــت مێلۆدییەکانــی ئەویش وەک 
ئەستێرەو ئاسمان لە بڵندی خاکەوە بەرز و درەوشاوە جێگیر دەبن، 
هەمــوو بەیانییەکیــش وەکــو گزنگــی خــۆری گــەش هەڵدێت و 
ئاوێتەی رۆحمان دەبێت شــوکرانەو موژدەی مانەوەی هونەریکی 
ڕەســەن وپــڕ لــە جێــژ بــە نیشــتیمان دەبەخشــێت، کۆچــی دوایی 
ئــەو کەڵــە هونەرمەنــدە بۆشــاییەکی زۆر لــە هونــەری گۆرانی 
و موزیکــی کــوردی بەدوایــی خۆیدا جێدەهێڵێت کــە مەحاڵە بە 

ئاسانی ئەم پانتاییە بە کەسی تر پڕ بکرێتەوە.
سڵاو لە رۆحی پاکیان سڵاو لە هونەرو خەباتو ماندووبونیان سڵاو 

هەزاران جار سڵاو لە تەمەنی پڕ ئەسرینیان.
رۆژان: بــە دەنگــە جوانەکــەی بیرەوەرییەکانــی منداڵیی ســنەی 

بیر دەخستمەوە
دو رۆژ لەمــەو بــەر هەواڵــی کۆچــی دوایــی مامۆســتا کەریــم 
کابانم بێســت زۆر دڵگران بووم، یادەوەری ســەفەری کوردســتانم 

کەوتە بیر، ساڵی 2005 بۆ کۆنسێرت هاتمە کوردستان هاوکات 
خاتــوو مەرزیــە کۆچــی دوایی کرد و من بۆ پرســەی لە هەولێر 
مامەوە، لەو پرســەیە دا گشــت هونەرمەندەکان لە هۆتێل ماینەوە 
و بۆ یەکەم جار مامەستا کەریم کابانم لە نزیکەوە بینی، دوای 
مەراســیم مــن لــە هۆتێــل لە ژوورەکــەی خۆم بووم کەســێک لە 
دەرگای دا و یەکێــک لــە هونەرمەنــدەکان کە ناویم لە یاد نییە 
وتی مامۆســتا تۆی بانگهێشــت کردووە، زۆر بەلامەوە سەیر بوو 
کە مامۆستا بە میهرەبانی و سۆزێکی باوکانە پێشوازی لێکردم 
و چەند کاتژمێرێک لە خزمەتی دا بووم، باسی بیرەوەرییەکانی 
رابــردوو چالاکیەکانــی بــۆ کــردم و پێــی وتــم : مــن دەنــگ و 
کەســایەتی ئێوەم خۆشــدەوێ و دەبێ زیاتر ســەردانی کوردســتان 
بکــەی و لەســەر مۆســیقای کــوردی زیاتــر کار بکــەی، چەند 
وێنەیەکمان گرت بەڵام وێنەکانم بە دەســتم نەگەیشــت، دواتر بە 
دەنگــە جوانەکــەی کــە منی دەبــردەوە بیرەوەرییەکانی منداڵی و 
نەوجەوانی سنە دەستی کرد بە گۆرانی وتن، زۆر چێژم وەرگرت 
لە سادەیی و میهرەبانی مامۆستا و بۆهەمیشە بیرەوەری جەنابی 
لام بــە یــادگار مــاوە، خوداوەنــد رۆحیان شــاد بــکات و بۆ خزم و 
دۆســتانی هیوای خۆراگری و ســەبر دەخوازم و سەرەخۆشی خۆم 

ئاڕاستەی کۆمەڵگای هونەری کوردستان دەکەم.
خالیــد بەرزنجــی: تەنیا جەســتەی ســەفەری كــردووە و دەنگ و 

هونەرەكەێ بە زوڵاڵی ماوەتەوە
کاتێ ئاسمان ئەستێرەیەک ئەوەرێنێ، کاتێ بەهار خونچەیەک 
گــەش ئەکاتــەوه، کاتــێ دەریــا هەڵئەچــێ و شــەپۆل لــه دایک 
ئەبێ هەر ئەو کاته کەناریەک گەرووی خۆی پێشکەش کابان 
ئــەکات و پێــی ئەڵــێ تــو خوا به رۆحی پڕ له عەشــقی خۆت به 
نــاوی کەریــم کابان و به گەرووی کەناری بچریکێنه بۆ ئەوەی 

عاشقان بزانن گریانی فیراق چەند به ئازاره.
ئــای فەلــەك چەنــد بێباكــە لــە تێكدانــی هــەر شــوێنەوارێك لــە 
سڕینەوەی هەر مێژوویەك لە تەڵخ كردنی هەر كانییەك، بەداخەوە 
ئەمجارەیان و لە ســەرەتای ســاڵێكی نوێدا مەرگ دەســتی كردە 
ملی تۆ ئەی گەرووە ئاڵتوونییەكە، دەســتی كردە ملی تۆ، ئەی 
كابانی عاشــق و هونەرمەند و گۆرانیبێژ، چیدی وەســیەتنامەی 
حەزرەتی وەلی دێوانەمان بۆ ناچڕی، ئەی تەمەنی پڕئەزموونمان 
بــۆ بــاس ناكەیتــەوە، بــەڵام دڵنیابە تۆ تەنیا جەســتەت ســەفەری 
كــرد و دەنــگ و هونەرەكــەت بــە زوڵاڵــی ماوەتەوە بــۆ ئێمە و بۆ 
نەوەكانــی دوای ئێمــە ئــەی كابانی لێوان لێو لە عەشــق و جوانی 

خوات لەگەڵ..

جــۆن لیجنــدی گۆرانیبێــژی نــاوداری ئەمریكــی سەرســامیی خــۆی بــە خانمــە هونەمەرمەندە شــۆخ و شــەنگەكەی 
بۆڵیــۆد ئیشــوار یــا رای دەربــڕی و رایگەیــان ئــەو پێیوایە ئیشــواریا جوانترین ئافرەتی بەهرەداری دنیایە تا ئێســتا ئەو 

بینیویەتی.
جــۆن كــە ئێســتا خــۆی ئامــادە دەكات بــۆ هەڵمەتێكــی ریكلامــی بازرگانی شــان بە شــانی ئیشــواریا وتــی: جگە لە 
جوانییەكەی من ئیلهامی زۆر شــتم لە كارێزمای تایبەتی ئیشــواریا وەرگرتووە و لێی فێر بووم، بۆیە بە شــانازییەوە 
دەڵێم دەرفەتی وتنی گۆرانی لەگەڵ یەكێك لە جوانترین ئافرەتە بەهرەمەندەكانی جیهان یەكێكە لە ئاواتەكانی ژیانم، 

چونكە ئیشواریا نموونەی جوانی و خۆشەویستییە لە یەك كاتدا.
ســاڵی پــار لــە میانــەی چالاكییەكانی فیســتیڤاڵی )كان(ی ســینەمایی نێودەوڵەتیدا 

ئیشواریا و جای لیجند و ئیڤا لۆنگۆریا بە یەكەوە زۆر وێنەیان گرت و لەو 
كاتەوە بیرۆكەی ئەم كارە هاوبەشــەیان هاتە ئاراوە و ئێســتا لە قۆناغی 

خۆ ئامادەكردندان بۆ ئەنجامدانی.

ئیشواریا رای جوانترین ئافرەتی جیهانە

كچــە گۆرانیبێــژ و ئەكتــەری لوبنانی دوللی شــاهین یەكێكە لــەو هونەرمەندانەی كە بەردەوام ڕووبەڕووی 
رەخنە دەبێتەوە گوایە سنوور و هێڵە سوورەكانی بەزاندووە، ئەو لە دایكێكی بەرازیلییە ئەمەش بە ئاشكرا 
بــەر ووخســار و جوانییەكەیــەوە دیــارە، تەنانــەت زۆر لەو كەســانەی رەخنەشــی لێدەگــرن پێیانوایە ئەو خۆ 
رووتكردنــەوە و وروژاندنــەی یەكێكــە لــە تایبەتمەندییەكانی گۆرانــی و فیلمەكانی هۆكارە كەی بۆ ئەوە 
دەگەڕێتــەوە، لــە رێــگای باخــۆس عەلوانی هاوســەرییەوە و لە دەرفەتێكی كورتدا بەم شــێوەیە بۆ گوڵان 

دوا.
دوللی دەربارەی ئەو رەخنانەی ئاراستەی دەكرێن دەڵێ: من خۆم یەكێكم لەو كەسانەی كە لایەنگیری 

ئــەو جــۆرە گۆرانــی گوتــن دەكەم كە تێیــدا دەنگ و رەنگ تەواوكەری یەكترن، بەڵام لە ســنوورێكی 
دیاریكراوە واتە مەبەســتم ئەوەیە كە پێویســتە هونەرمەند گرنگی بە شــێوە و چۆنیەتی دەركەوتنیشــی 
بدات، بەڵام نابێ ئەمە لەسەر حیسابی گۆرانی و هونەرەكەی بێت هەر كەسێك كە مەرجەكانی گۆرانی 
گوتنــی و هونــەری تێــدا بــەدی دەكرێــت بەتایبەتــی ئافرەتــە گۆرانیبێژەكان پێویســتە گرنگــی بە جوانی 

خۆیشــیان بدەن، چونكە هەر مرۆڤێك بە شــتێك هەســتیارە و كاریگەری تێدا دەكات. سەبارەت بە وروژاندنیش 
جلوبەرگەكانــم زۆر ئاســایین و هــەر كچێكــی لــە تەمەنی مــن بووبێت ئەو جۆرە جلوبەرگانەی پۆشــیوە، بەلام 

ناشكرێ بە جلوبەرگی ئاساییەوە مەلەوانی بكەم
لە بارەی ئاواتەكانیشی دوللی دەڵێ: ئاواتی سەرەكی من ئەوەیە جەماوەر لێم رازی بێت و ئەوەی پێشكەشی 
دەكەم چ لە بواری نواندن چ لە بواری گۆرانی گوتن مایەی خۆشحاڵی و رەزامەندی جەماوەر بێت، بۆیە 
ئاواتــی گــەورەی مــن ئەوەیــە بچمــە نێو دڵی جەمــاوەرەوە وئەو لێــم رازی بێت، چونكە هــەر هونەرمەندێك 

گۆرانی بۆ كەسانێك دەڵێت كە ئامادەن گوێی لێبگرن ئەگەر گوێیان لێی نەگرت كەواتە هیچی نەكرد.

دوای ئەوەی كانی ویست رایگەیاند كە بە نیازە لە ساڵی 2020 خۆی بپاڵێوێت بۆ بەشداریكردن لە 
هەڵبژاردنی سەرۆكایەتی ئەمریكا زۆرێك لە ئافرەتە ناودارەكانی بواری هونەر و ئافرەتە بازرگان 
و وەرزشــوانەكانی دیكەش بیر لەوە دەكەنەوە بە پشــت بەســتن بەو جەماوەرەی هەیانە بەتایبەتی 

ئەكتەر و گۆرانیبێژەكان.
بــەم دواییــە كچــە ئەكتــەر و گۆرانیبێژ لیندســی لۆهــان رایگەیاند كە ئەگــەری هەیە ئەویش 

خۆی بۆ پۆستی سەرۆكایەتی ئەمریكا بپاڵێوێت واتە دەیەوێ ركابەرێتی چەند ئافرەتێكی 
دیكە بكات لەوانە هیلاری كلنتۆن، لەم بارەیەوە لۆهان سوپاســی كانی ویســتی كرد و بە 
هــۆكاری ســەرەكی دانــا بۆ ئــەوەی بیر لەم هەنگاوە بكاتەوە و لەم بارەیەوە وتی: لە ســاڵی 

2020 بەشــێوەیەكی فەرمی خۆم دەپاڵێوم بۆ پۆســتی ســەرۆك كۆماری ئەمریكا، بە ســەركەوتن 
و ســەرنەكەوتن دەتوانین كارێك ئەنجام بدەین، ســوپاس بۆ كانی كە ئیلهام بەخشــمان، ئێمە 

دەتوانین ئەم كارە ئەنجام بدەین، لۆهان زیاتر لەم بارەیەوە رایگەیاند كە كاری سەرەكیی 
بریتی دەبێت لە گرنگیدان بە منداڵە بێ نەواكان و لەم بارەیەوە پشــت بە ئەزموونی 
خۆی دەبەستێت بۆیەش سەردانی وڵاتانی هیندستان و گواتیمالا و چەند وڵاتێكی 

.BBC دیكەی كردووە بۆ تۆماركردنی فیلمێكی دیكیومنتاری بۆ كەناڵی
 ئۆباما كە گاڵتەی بە بیرۆكەی كانی ویســت كرد تا ئیســتا هیچ قســەی نەكردووە 

دەربارەی لۆهان.

دوللی شاهین:
پێویستە ئافرەتانی هونەرمەند گرنگی

بە جوانی خۆیشیان بدەن

لێندسی لۆهان: بیر لە سیاسەت دەكاتەوە

نابێ هونەرمەند خۆی بە 
قۆناغێكی دیاریكراوەوە 

ببەستێتەوە

ئایــا شــانس رۆڵی لە ســەركەوتنی هونەرمەنــدان هەبووە؟ مەی 
حەریــری لــەم بــوارەوە دەڵێ: بێگومان هەر مرۆڤێــك لە ژیان لە 
خۆشــی و ناخۆشییەكانی ژیان بێبەش نییە، ئەمەش قسمەتێكە 
و بۆی دیاریكراوە، من وەك مرۆڤێك زۆر بڕوام بە شانس هەیە، 
چونكە لە هەموو بوارەكانی ژیاندا جاری وا هەبووە زۆر یاوەرم 
بووە و رۆڵی سەرەكی هەبووە لە سەركەوتنم، جاری واش هەبووە 

لێی بێبەش بووم لە كاتێكدا زۆر پێویستم پێی بووە.
مەی حەریری پێیوایە پێویستە هونەرمەند بۆ هەموو قۆناغەكان 
گۆرانــی بڵــێ، بەتایبەتــی ئــەو ماوەیــەی تێیــدا دەژی و لــەم 
بــوارەوە دەڵــێ: بڕوام بەوە نییە هونەرمەنــد خۆی بە قۆناغێكی 
دیاریكــراوەوە ببەســتێتەوە، مــن هونەرمەنــدی ئــەو قۆناغــەم كە 
گۆرانــی تێــدا دەڵێــم و جەماوەر حــەز لە بیســتنی بەرهەمەكانم 
دەكات، رەنگــە دوای چەندیــن ســاڵ لــە واز هێنــان لــە هونــەر 
ناوبانــگ و گۆرانییەكانــم هــەر بمێنــن و كەســانێك هەبن پێیان 
خۆش بێت گوێی لێبگرن، هەروەك چەندین هونەرمەندی گەورە 
كــە ســاڵانێكە لــە ژیانــدا نەمــاون، بــەڵام هونــەر و دەنگەكەیان 
هەرمــاوە و رەنگــە بــۆ چەنــد ســاڵێكی دیكەش بمینێــت لەوانە 
ئــوم كەلســوم، عەبدولحەلیم حافز، فەریــد ئەترەش لە میللەتانی 

دیكەش بە هەمان شێوەیە.
دەربارەی جیاوازی هونەر بەپێی قۆناغەكان مەی دەڵێ: ئێستا 
خەڵك حەز لە شتی خێرا دەكات، جاز و پۆپ و رۆك ئەمانەی 
دەوێ، بــەڵام ناتوانین بڵێین ســەردەمی هونەری پێشــوو بەســەر 

مەی حەریری:

چــووە، هەرچەنــدە مــن لــەو ســەردەمەی ئێســتادا دەژیــم، بەڵام 
یەكێكم لەو كەســانەی كە زۆر حەز لە دەنگ و گۆرانییەكانی 
لەیلا موراد و گۆرانییە كۆنەكان بگرم، ئەمەش ئەوە ناگەیەنێت 
كە هونەرمەندانی ئێستا لە ئاستێكی بەرزدا نین، بە پێچەوانەوە 
ئێســتا هونەرمەنــدی زۆر بــە توانــا هــەن كەواتــە هونــەر هــەر 
بەردەوامە، بەڵام هونەری ئێستا لق و پۆپی زۆری لێ بووەتەوە 

و فراوان بووە ئەمە سەبارەت بە هونەری گۆرانی گوتن.
ســەبارەت بــە هونــەری رەســەنیش دەڵــێ: ئــەو هونەرەیــە كــە 
هونەرمەندێــك بەڕێــز پێشكەشــی دەكات رێــزی خــۆی و ئــەو 

دەكات  پێشكەشــی  هونــەری هونــەرەی  دەگرێــت، 
كــە  ئەوەیــە  نارەســەنیش 

نــاوی  بــە  كەســانێك 
شــتی  هونــەرەوە 
ســووك پێشكەشی 
كارەكان  دەكــەن 
ئاســتێكی  لــە 
نزمــدان  ئەوەنــدە 
كە مرۆڤ رووی 
تەنانــەت  نییــە 
سەیریشیان بكات.

گوێمــان  جــار  زۆر 

مــەی حەریــری لــە خێزانێكی باشــووری لوبنــان لە دایك بــووە وەك زۆربەی كچە گۆرانیبێژەكانــی دیكەی لوبنان 
ســەرەتا بــە مۆدێــل و ریــكلام دەســتی پێكــردو ئینجا وەك ئــارەزوو و حەز و بە هانــدان و یارمەتیدانی چەند 
كەسێك ئەویش خۆی خزاندە نێو جیهانی گۆرانی و هونەرەوە، تا ئێستا نەگەیشتووەتە ئەو ئاستەی 
كە خۆی پێی رازی بێت و بە لوتكەی دابنێت، بەڵام هەمیشە بەردەوامە لە پێشكەشكردنی 

كاری نوێ.

لــە ناكۆكییەكانــی نێــوان هونەرمەندان دەبێت لــەم بارەیەوە مەی 
حەریــری دەڵــێ: مــن دوورم لــەو شــتانە و حەز ناكــەم بچمە نێو 
ناوەڕۆكیانەوە و باســیان بكەم، بەڵام هەســت دەكەم لە ئەنجامی 
ئیرەیی بە یەك بردنی هونەرمەندان ئەو ناكۆكیانە دروست دەبن، 
زۆر ئاساییە كەسێك رەخنە لە كاری هونەرمەندێك بگرێت، بەڵام 
بــە مەرجێــك ئــەم رەخنەیــەی لە پێنــاو پێشخســتنی كارەكەی و 
دووبارە نەكردنەوەی ئەوە هەڵانە بێت كە پێشتر لە بەرهەمەكانیدا 

بەدی كراون.
* سەبارەت بە سەختی هونەر بۆ ئافرەتان و ئایا تا چەند راستە 
كە پێویستە تەنازول بكەن بۆ ئەوەی سەركەوتوو بن، مەی دەڵێ: 
هەندێــك كــەس هەن كــە ناتوانن لە بواری هونەریدا ســەركەوتوو 
بــن و شــوێنی خۆیــان بكەنەوە، بۆ ئەوەی ســەرنەكەوتنی خۆیان 
دابپۆشن و لە سەركەوتنی هونەرمەندانی تر كەم بكەنەوە ناچار 
دەبن ئەم جۆرە قســانە بكەن، من بە ئەرك و ماندوو بوونی خۆم 
گەیشتوومەتە ئەو ئاستەی ئێستا كەسیش ناتوانێ نكۆڵی لەوە 
بــكات یــان پێــم بڵێ ئەوەی بەدەســتت هێناوە بە ئــەرك و ماندوو 
بوونــی خــۆت نەبــووە، چونكــە بــاش دەزانن من چیم كــردووە تا 
بتوانــم بــەردەوام بــم، لەوانەشــە ئافرەتــی وا هەبــن بــەو كاری وا 
پێشكەشــی دەكــەن كــە جەمــاوەر بــە كاری نەشــیاو و قێزەوەنــی 
نــاو ببــات و نەتوانــن بــەردەوام بن و كارەكانیــان هیچ مەرجێكی 
هونــەری تێــدا نەبێــت ئەمانــە دەرفەتیان بە كەســانێك دابێت ئەو 

جۆرە قسانە بكەن.
لــە بــارەی ئەوەی كە بەشــێك لــە ئافرەتە لوبنانییەكان پشــت بە 

جوانی و ورووژاندن دەبەستن بۆ سەركەوتن مەی حەریری دەڵێ: 
پێویســتە هەمــوو كەســێك كاتێك قســەیەك دەكات، یــان لێدوانێك 
دەدات ســەبارەت بە هەر شــتێك ســەرەتا دەبێ بە ئینسافەوە قسە 
بــكات و بێلایــەن بێــت و لــە هەمــان كاتدا خەمخۆری ئەو شــتە 
بێت كە رەخنەی لێدەگرێت و زیاتر مەبەســتی پێشخســتنی بێت، 
ئەگینــا نابێتــە رەخنە بەڵكــو من بە دژایەتیكردنی دەزانم، كەس 
ناتوانێــت حاشــا لــە هونــەری لوبنانی و رەســەنایەتی گۆرانی و 
موزیكی لوبنانی بكات و وەك پێشــتریش ئاماژەم پێكرد ئێســتا 
هونەری لوبنانی قۆناغی زۆری بڕیوە و پێشكەوتووە، سەبارەت 
بەوانەی كە بە )جەستە گۆرانی دەڵێن( منیش دەڵێم كەسانێكی 
وا هەن لەوانەیە رۆژێك لە رۆژان منیشیان بەوە تاوانبار كردبێت، 
بەڵام هونەری رەســەن و پاك و ئەوەی دەچێتە ناخی جەماوەرەوە 
هــەر بــە زیندوویــی دەمینێتــەوە و شــوێنی خــۆی لــە نێــو دڵی 
جەمــاوەر دەكاتــەوە، من ناڵێــم ئەو دیاردەیە نییە، بەڵێ لە لوبنان 
و لە زۆر شــوێنی دیكەی جیهانیش ئەمە هەیە، بەڵام جەماوەر 
هونــەری راســتەقینە جیــا دەكاتــەوە لە هەر هونەرێكــی دیكە و 
تەنانــەت ئەوانەی كە دەستخۆشــیش لــەو ئافرەتانە دەكەن كە بە 
جەســتە گۆرانــی دەڵێن و چەپڵەیان بــۆ لێدەدەن ئەوانیش بڕوایان 
بــەو جــۆرە كارانــە نییــە و تەنیا بــۆ كاتێكی كەمــی دیاریكراوە 
رەنگە دەستخۆشــییان لێبكەم كە ئەویشــیان لە دڵەوە نییە، بۆیە 
ئــەو جــۆرە گۆرانیبێژانــە دیاردەیەكــی كاتین و ناتوانــن بەردەوام 
بن تەنانەت ئەگەر هەموو پشــت بەستنیشــیان بە جەســتە و خۆ 

دەرخستنیش بێت.

